
JAMIYATDA FUQAROLARNING HUQUQIY -SIYOSIY ONGINING YUKSALTIRISHDA 

ETNOMADANIY OMILLARNING OʻRNI 

 
Annotatsiya: Ushbu maqolada asosiy masala fuqarolarning huquqiy siyosiy ongIni shakllantirish 

muammolariga bagʻishlangan. Mualliflar huquqning etnik-madaniy kelib chiqishi, bundan tashqari diniy va 
huquqiy siyosiy ongning munosabatlari va oʻzaro taʼsirining, etnik xilma-xillikning madaniy-ma’naviy jamiyat 
hayoti qarashlariga, huquqiy-siyosiy madaniyatga ta’siri, oʻziga xos xususiyatlari, huquqiy nigilizm 
shakllanishining oldini olish muammolari bilan bogʻliq masalalarni koʻrib chiqadilar. Chunki huquqiy hayotning 
maʼnaviy va madaniy asoslarini tahlil qilish, huquqiy tizimni samarali rivojlantirish omillarini tashkil qiladi  

Kalit soʻzlar: Huquqiy siyosiy ong, Huquqiy ong shakllanishi,etnik omil, etnomadaniyat, axloqiy ta’sir, 
huquqiy siyosiy an’analar, qadiryatlar,etnik xilma-xillig, etnomadaniy qadiryatlar. 

РОЛЬ ЭТНОКУЛЬТУРНЫХ ФАКТОРОВ В ПОВЫШЕНИИ ПРАВОВОГО И 

ПОЛИТИЧЕСКОГО СОЗНАНИЯ ГРАЖДАН В ОБЩЕСТВЕ 

 
Аннотация: В данной статье основной вопрос посвящен проблемам формирования правового и 

политического сознания граждан.  Авторы обсуждают вопросы, связанные с этнокультурным 
происхождением права, взаимосвязью и взаимодействием религиозно-правового политического 
сознания, особенностями влияния этнического многообразия на взгляды на культурно-духовную жизнь 
общества, правополитическую культуры, а также проблемы предотвращения формирования правового 
нигилизма.рассматривают, т. К. Анализ духовно-культурных основ правовой жизни.  Составляют факторы 
эффективного развития правовой системы. 

Ключевые слова: Правополитическое сознание, формирование правосознания, этнический 
фактор, этнокультура, нравственное воздействие, правовые политические традиции, ценности, 
этническое разнообразие, этнокультурные ценности. 

THE ROLE OF ETHNO-CULTURAL FACTORS IN RAISING THE LEGAL AND POLITICAL 
CONSCIOUSNESS OF CITIZENS IN SOCIETY 

 
Abstract: In this article, the main issue is devoted to the problems of forming the legal and political 

Kirish. Huquq nazariyasining fundamental muammolaridan biri – bu yangi axloqiy-

huquqiy an’analarni, yuksak huquqiy madaniyatni rivojlantirish. Zamonaviy jamiyatning 

huquqiy asoslarini shakllantirish mavjud qadriyatlar tizimini qayta koʻrib chiqishni, oʻzbek 

xalqining axloqiy va huquqiy qadriyatlarini qayta tiklashni talab qiladi. Bugungi kunda huquq 

fani xalqning maʼnaviy tajribasi, uning yuksak huquqiy ongi asosшdagina rivojlana oladi. 

Hozirgi vaqtda ichki huquq tizimi chuqur inqiroz holatida. Ushbu inqiroz, birinchi navbatda, 

jamiyat ongida asosiy huquqiy qadriyatlarning qadrsizlanishi, yot gʻoyalarning jamiyat 

ruhiyatiga singishi zamonaviy ommaviy madaniy qarashlarning avj olishi, qonunchilikning 

nomukammalligi, huquq va erkinliklarni himoya qilishning haqiqiy kafolatlarining yoʻqligi, odil 

sudlovni amalga oshirishning deformatsiyalari bilan bogʻliq. Natijada jamiyatning huquqiy 

siyosiy madaniyati darajasi pasayib, huquqiy ongning oʻziga xos xususiyati huquqiy nigilizmga 

aylanib bormoqda. Bularning barchasi qonun ustuvorligining inqiroziga va natijada 

jamiyatning  inqirozga olib keladi.  

Mavjud vaziyat uni hal qilish yoʻllarini zudlik bilan izlashni talab qiladi. Inqiroz 

hodisalarini bartaraf etishning eng muhim shartlaridan biri huquqiy siyosiy madaniyat 

darajasini oshirish uchun shart-sharoit yaratishdir. Ya’nikim xalqining huquqiy siyosiy 

qadiryatlarini mustahkamlash tabir joiz boʻlsa huquqiy an’analar ahamiyatini oshirish 

muhimdir. Mamlakatimizning etnik tarkibini hisobga oladigan boʻlsak huquqiy siyosiy 

an’analarni mustahkamlashda turli qarashlarga ega millat vakillari mavjud jamiyatda 

an’analarni turgʻun shakillantirish juda murakkabdir, qolaversa bugungi kunda omma uchun 

bir xillikni targʻib etuvchi madaniyat xuruji allaqachon bizning xalqimiz an’analariga ham oʻz 

taʼsirini oʻtkazgan. Ya’nikim etnomadaniy omillar ham jamiyatdagi huquqiy siyosiy ong 

shakllanishiga taʼsirini oʻtkazmay qolmaydi. 

Huquqiy madaniyat anʼanalarini shakillantiriruvch eng asosiy omillar ham milliy va 

etnik xarakterdagi omillar bilan belgilanadigan qadriyatlardan iborat. Ushbu siyosiy va 

huquqiy qadriyatlar har doim oʻziga xos milliy xususiyatga ega boʻlib, ular muayyan siyosiy va 

huquqiy muhitga xosdir. Milliy-etnik qadriyatlar ikkinchi darajali emas, ular mutlaq qadriyatlar 

kabi muhim va ularni qandaydir nuqsonlarga bogʻlab boʻlmaydi, ular milliy qadriyatlar kabi 

muhim rol oʻynaydi. Misol tariqasida biz oʻzbek milliy qadriyatlarini aytaylik, oʻzbek 

sivilizatsiyasi va uning Oʻzbekiston Respublikasi qonunchiligi shakllanishidagi taʼsirini 

olishimiz ham mumkin. 

Tadqiqot maqsad vazifalari 

Yuqoridagi fikr mulohazalardan kelib chiqib ushbu tadqiqotda asosiy masala 

fuqarolarning huquqiy siyosiy ongi shakllanishiga etnomadaniy omillarning taʼsirini baholash 

oʻrganishdan iborat. 

Mavzu yuzasidan adabiyotlar tahlili 

Huquqiy ong ijtimoiy ongning muayyan shaklidir. U odamlarning huquqiy bilimini, 

tafakkurini va his-tuygʻularini ifodalaydi, shuningdek, ularning atrofdagi huquqiy hodisalarga 

munosabatini belgilaydi, siyosiy ong esa jamiyat aʼzolarining siyosatni tushunishi yuzasidan 

mavjud boʻlgan bilimlar, qarashlarni baholay olish tizimidir. 

“Keng maʼnoda shaxsning siyosiy ongi deganda oʻzini-oʻzi tashkil etish va oʻzini-oʻzi 

tartibga solish asosida davlat va jamiyat ishlarini boshqarishda u yoki bu shaklda ishtirok etish 

qobiliyati va istagi tushuniladi. Siyosiy madaniyat shaxsning ijtimoiy-siyosiy hayot ishtirokchisi 

sifatida siyosiy voqeiylikdan xabardorligi, siyosiy jarayonlarga munosabati ishtiroki va oʻzini 

oʻzi jamyatdagi siyosiy maqomini belgilashida namoyon boʻladi” [1]. 

Shu oʻrinda siyosiy huquqiy ong shakllanishi va etnik madaniyat oʻrtasidagi 

munosabatlar taʼsiriga toʻxtalib oʻtsak: Maʼlumki koʻpgina davlatlar ko’plab etnik guruhlar 

asosida vujudga kelgan. Davlat jamiyatning siyosiy tashkiloti sifatida koʻpincha etnik kelib 

chiqishi bilan bogʻliq boʻlgan muayyan odamlar guruhi tomonidan tashkil etiladi. Hozirgi 

vaqtda davlatlar, qoida tariqasida, koʻp millatli siyosiy birliklardir, ammo shunga qaramay, har 

doim etnik yadro mavjud, etnik koʻpchilik bu axloqiy yadro sifatida ishlaydi. Davlatning 

shakllanishi va rivojlanishida etnik koʻpchilikdan xalqlardan tashqari etnik oz xalqlar ham ham 

ishtirok etadi. 

Etnos insoniyatning bir qismi sifatida vujudga keladi va rivojlanadi, yaxshilik va 

yomonlik, foyda va zarar haqida oʻz gʻoyalariga ega va maʼnaviy madaniyatning bir qismidir. 

Muayyan etnik guruhning maʼnaviy madaniyati odamlarning madaniy muhitning muayyan 

elementlariga beradigan axloqiy ahamiyatini tavsiflovchi qadriyatlar tizimi sifatida ishlaydi. 

Alohida xalqlar orasida qadriyat toifalari va gʻoyalari shunchalik farq qilishi mumkinki, bir 

jamiyat aʼzolari oʻrtasida istalgan va ijobiy boʻlgan narsa oʻta salbiy baholanadi va boshqalar 

tomonidan rad etiladi. 

Muqaddas yoki axloqiy jihatdan majburiy deb qabul qilingan narsa boshqa birov 

tomonidan kufr va axloqsiz deb hisoblanishi ham mumkin. Har bir etnik guruhning oʻziga xos 

dunyoqarashi, oʻziga xos psixologiyasi, oʻz huquqi (huquqiy madaniyat va huquqiy siyosiy ong 

muayyan etnik guruhning dunyoqarashi va ayrim xususiyatlariga muvofiq shakllanadi) 

mavjud. 

Huquqiy ong va huquqiy madaniyatni shakllantirishning muhim jihatlaridan biri etnik 

xususiyatlardir. Huquqiy madaniyat va huquqiy ongni shakllantirishda jamiyat taraqqiyoti, 

uning qadriyatlari, tarixiy anʼanalariga qarab turli koʻrinish shakllari namoyon boʻladi. Huquqiy 

ong inson va jamiyat hayoti davomida shakllanadi va rivojlanadi. Shu bilan birga, uning 

rivojlanishidan qatʼi nazar, u shaxs yoki butun jamiyatning xatti-harakatlariga taʼsir qiladi. 

Huquqiy ongni shakllantirish jarayoni sezilarli tashqi taʼsir ostida sodir boʻladi. Shakllanishi va 

rivojlanishiga taʼsir etuvchi omillar koʻp boʻlib, ularning taʼsiri natijasida boshqalardan ajralib 

turadigan alohida huquqiy ong shakllanadi. Bu omillar shartli ravishda "faol", yaʼni faqat biron-

bir harakatni amalga oshirishda maʼlum bir taʼsirga ega boʻlganlar va "faol boʻlmagan" - bu faqat 

ularning mavjudligi bilan taʼsir qiladiganlarga boʻlish mumkin. 

Huquqiy-siyosiy ongda kimningdir irodasi hamisha oʻz aksini topadi. Masalan, oʻz 

etnosini uning davlat taraqqiyotida hisobga oladigan boʻlsak, oʻzbek millatiga tegishli 

boʻlmagan etnik qarashlarni Oʻzbekiston tomonidan qabul qilinishi oʻzbek huquqiy ongining 

xarakterli belgilarining shakllanishiga sezilarli taʼsir koʻrsatgan, juda muhim omil boʻlganligi 

tarixdan ayon. VIII-asrning birinchi choragida arab xalifaligining bosqinchilik yurishlari bilan 

bogʻliq ravishda islom dinining kirib kelishi Oʻrta Osiyo xalqlarining madaniyatiga keskin 

burilish hosil qilgani hamamizga ma’lum, demak shuni ham qoʻshimcha sifatida takidlash 

mumkinki, har qanday “din“aholi dunyoqarashi va ongiga sezilarli taʼsir koʻrsatadi.[2] 

Millatning huquqiy ongni shakllantirishga taʼsirini hisobga olgan holda, bu taʼsirni 

muhokama qilinayotgan qaysi etnik guruhga - titul yoki ozchilikka tegishli ekanligiga qarab 

ajratish kerak. Gap shundaki, agar biz huquqiy ongni huquqqa munosabat deb hisoblasak, u 

holda huquq butun madaniyatning bir qismi ekanligiga tayanish kerak.  Shuning uchun har 

doim shuni hisobga olish kerakki, agar biz davlat qonuni haqida gapiradigan boʻlsak, unda biz, 

qoida tariqasida, aholining koʻp qismini tashkil etuvchi titulli etnik guruhning unga 

munosabatini baham koʻrishimiz kerak.  

Millatimizning huquqiy ongi, xususan, ommaviy-huquqiy ong Gʻarb mamlakatlari bilan 

solishtirganda rivojlanmagan. Aholida huquqiy ongni shakllantirish jarayonida qadriyat 

sifatida qonunga hurmatni tarbiyalash jarayoni sodir boʻladi. Huquqiy madaniyat va siyosiy-

huquqiy anʼanaga turli etnik omillar kuchli taʼsir koʻrsatadi, ular oʻz navbatida butun 

qadriyatlar doirasida shakllanadi. Ularning orasida eng muhimini aniqlash mumkin. Bizning 

nuqtai nazarimizdan, bu “Vatan”, “Vatan tushunchasini tashkil etuvchi etnos” kabi hodisalarni 

tushunish va idrok etishdir. 

Maʼlumki, huquqiy madaniyat va siyosiy-huquqiy anʼanalar oʻziga xos sivilizatsiya shart-

sharoitlarni ochib beradi. Sivilizatsiyaning oʻzi etnomadaniy hamjamiyat tarixiy 

rivojlanishining asosiy vositasidir. Aynan u (sivilizatsiya) tarixiy taraqqiyotning realligi, oʻziga 

xosligi va koʻrinishlarining xilma-xilligini, uning ahamiyati va qiymatini belgilaydi. Huquqiy 

madaniyat va siyosiy-huquqiy anʼanalarda mujassamlangan siyosiy-huquqiy qadriyatlar milliy-

etnik boʻyoqdan tashqarida mavjud boʻla olmaydi. Ularda doimo milliy-davlat mazmuni va 

korrelyatsiyasi mavjud. Etnik omillar maʼlum bir etnik guruhning (xalqning) siyosiy va huquqiy 

anʼanalari doirasida mustahkamlangan va uzatiladigan ijtimoiy qadriyatlarning oʻziga xos 

xususiyatlarini belgilaydi. “Etnik hamjamiyat” hodisasining oʻzini aniq tasavvur qilish, u yoki bu 

xalqning bir butunga  birlashishiga, tarixiy jarayonning oʻziga xos mustaqil subyekti sifatida 

harakat qilishiga qanday bogʻlanishlar imkon berishini bilish orqaligina bu omillarni keltirib 

chiqarish va tushunish mumkin. Bu esa maʼnaviy-madaniy xususiyatlari toʻgʻrisida maʼlum 

tasavvurlar hosil qilishga imkon beradi. 

Metodologiya: Ushbu tadqiqotni olib borishda mavzu yuzasidan barcha ilmiy elektron 

hamda yozma manbalar tahlil qilindi va oʻrganildi. Bundan tashqari, tadqiqotimiz davomida 

tahliliy, tarixiy, soʻrovnoma metodlardan foydalanildi. 

Natija va muhokama 

Huquqiy siyosiy ong shakllanishiga taʼsir etuvchi etnomadaniy omillar 

▪ Diniy. Huquqiy siyosiy ong shakllanishiga avvalo din va boshqa madaniy omillar bilan 

birgalikda  jiddiy taʼsir koʻrsatadi. Har bir milliy tipdagi odamlarning oʻziga xos urf-odatlari bor. 

Bu urf-odatlar boshqa millatlarning urf-odatlari taʼsirida ham barqaror va saqlanib qoladi. 

Qadimgi millatlar orasida urf-odatlar alohida barqarorlikka, ahamiyatga ega. Bu holat ularning 

ajralib turadigan xususiyatidir. 

▪ Muloqot tili. Bu juda muhim ayniqsa huquqiy voqelikni idrok etish va baholashda. 

Tilning oʻziga xosligi koʻpincha tegishli etnik jamoa doirasidagi huquqiy hodisalarni 

tushunishning oʻziga xos xususiyatlarini belgilaydi. Uning alohida ahamiyati huquq ijodkorligi, 

huquqni qoʻllash va boshqa huquqiy faoliyat doirasida yuridik texnika, uning xususiyatlari va 

oʻziga xos xususiyatlari oʻzini namoyon qila boshlaganda namoyon boʻladi. 

▪ Milliy etnik hamjamiyatning son tarkibi. Bu “tutun xalqlar” omili yoki aksincha, 

“yoʻqolib borayotgan xalqlar” omili. 

▪ Milliy huquqiy madaniyat va siyosiy-huquqiy anʼanalarning oʻziga xos xususiyatlari 

ham geografik determinantlar bilan belgilanadi. Koʻpincha geografik omillar asosiy omil boʻlib 

ishlaydi, chunki ular koʻp darajada muayyan xalqning iqtisodiy rivojlanishini, uning milliy 

madaniyatini belgilaydi. 

▪ Tarixning umumiyligi. Eng muhim omil milliy madaniyat va anʼanalarning oʻziga xos 

xususiyatlarini belgilash. Muhim tarixiy voqealarga, muhim siyosiy-huquqiy oʻzgarishlarga 

muayyan milliy guruhning aralashuvi, albatta, bu xalq madaniyatiga taʼsir qiladi. Bu yerda 

politogenezda (davlat tuzuvchi xalqlar), milliy ozodlik kurashida va boshqalarda ishtirok etish 

ham muhim ahamiyatga ega. 

Yuqoridagi omillar siyosiy huquqiy madaniyat va siyosiy-huquqiy anʼanalar qiyofasini 

belgilaydi. Siyosiy va huquqiy anʼanalar butun borligʻi davomida zaiflashishi yoki faollashishi 

mumkin. Ularning oʻziga xosligi shundaki, ular butun oʻn yillar va hatto asrlar davomida faol 

shakllarda namoyon boʻlmasdan, shu jumladan ularni keltirib chiqargan sharoitlar allaqachon 

yoʻqolganida ham davom etishi mumkin. Ularning faol roli siyosiy kurashning alohida 

yuksalishi, siyosiy muammolarning keskinlashuvi va milliy vazifalar davrida namoyon boʻladi. 

Bu siyosiy va huquqiy anʼanalar xalqning ongsizligida dasturlashtirilgan omil boʻlib, 

faqat oʻzining ichki mantigʻiga koʻra rivojlanadigan va ijtimoiy-siyosiy hayot bilan bogʻliq 

boʻlmagan genotipga oʻxshash narsani anglatmaydi. U oʻz-oʻzidan, hamma uchun kutilmaganda 

harakat qilishga, siyosiy kurashning borishi va natijalarini halokatli tarzda oldindan belgilashga 

qodir emas. Anʼana doimiy ravishda qatʼiy belgilangan chegaralar ichida aylana olmaydi, u 

doimo ulardan chiqib ketishga harakat qiladi. Siyosiy va huquqiy anʼanalar ham vujudga keladi, 

mustahkamlanadi va kuchga kiradi. 

Huquqiy madaniyat va siyosiy-huquqiy ong etnik-madaniyat demokratiya darajasiga, 

parlamentarizm xarakteriga, konstitutsiyaviy tuzilishga, saylov tizimining xususiyatlariga, 

partiyalar va davlatning roliga taʼsir qiladi. Ular muxtoriyat, mustaqillik, ozodlikni sevish, quyi 

tabaqalarning tashabbuskorligi, ularning vatanparvarligi va baynalmilalligi kabi omillarga ham 

taʼsir qiladi. Ular mamlakat siyosiy madaniyatiga, davlat va siyosiy arboblar, parlament 

deputatlari, davlat hokimiyati organlari vakillarining xulq-atvoriga ham katta taʼsir koʻrsatadi. 

Umuman olganda, etnik madaniyatning Huquqiy siyosiy ong shakllanishiga salbiy taʼsirlarini 

oldini olish uchun bir soʻz bilan aytganda, milliy oʻz-oʻzini identifikatsiya qilish siyosati va qaror 

qabul qilish sohasidan shaxsiy hayot va madaniyat sohasiga surilishi kerak. Shu bilan bir 

qatorda, milliy gʻurur tuygʻusi iqtisodiy raqobatda yuksalishi mumkin... 

Shubhasiz, liberalizm bilan birga yashash yoʻllarini izlash kerak. U milliy madaniyatga 

ochiq boʻlish zarurligi haqida gapirganda ham haqli. Shu bilan birga, milliy oʻz-oʻzini 

identifikatsiyani faqat shaxsiy hayot sohasiga majburlab boʻlmaydi. U milliy, shu jumladan, 

milliy huquqiy madaniyatni toʻydiradi, singdiradi va mazmunini tashkil etadi. Kimdir milliy 

huquqiy madaniyatni siyosatdan, qarorlar qabul qilishdan qanchalik ajratib qoʻymoqchi 

boʻlmasin, buning uddasidan chiqmaydi. Gap shundaki, milliy siyosiy va huquqiy 

qadriyatlarning siyosiy-huquqiy ustuvorlik sifatida uzoq va mutlaq hukmronligiga, ularni 

davlat faoliyatining yagona dominantiga aylantirishga yoʻl qoʻymaslik kerak. Bunday 

yondashuv davlat-huquqiy tizimni deformatsiyaga olib keladi, uning mohiyatini buzadi. 

Huquqiy madaniyat va siyosiy-huquqiy anʼanalarni notoʻgʻri belgilangan milliy ustuvorliklar 

bilan cheklab boʻlmaydi. Konstitutsiya bilan qoʻriqlanadigan qadriyatlar sifatida inson va 

fuqaroning huquqlari ustuvorligini doimo yodda tutish lozim.  

Xulosa  

Xulosala oʻrnida aytish mumkinki etnik madaniyat asosan axloqiy jihatlar huquqiy ong 

va huquqiy madaniyatni shakllantirishga yetarli darajada taʼsir koʻrsatadi. Huquq etnosning 

mahsuli boʻlganligi uchun undan ajralmas boʻlib, u oʻz tashuvchisi bilan birga shu etnosning 

xususiyatlariga mos ravishda vujudga keladi va rivojlanadi. 

Huquq hamisha xalqning huquqiy madaniyati va huquqiy siyosiy ongi darajasini aks 

ettiradi. Oʻzbekistonda huquqiy ong va huquqiy madaniyat juda koʻp turli jihatlarga muvofiq 

shakllangan, ammo etnik madaniy jihatlarni asosiylaridan biri deb hisoblash mumkin, chunki 

bu jihatlar maʼlum bir etnik guruhning qadriyatlar tizimini aks ettiradi. Etnik kelib chiqishi 

inson va umuman jamiyat hayotida juda muhim rol oʻynaydi. Lekin inson va jamiyat buni toʻgʻri 

qabul qiladi, chunki bir etnik guruh har doim davlat va qonunni hurmat qilishi va unga 

boʻysunishi odat tusiga kiradi; boshqa odamlar anʼanaga koʻra qonunlarni eʼtiborsiz 

qoldiradilar va ularni faqat javobgarlik ogʻrigʻi ostida bajaradilar; yana bir guruh fuqarolar, 

ehtimol, faqat bir narsani qonun sifatida qabul qiladi.  

